
Владимир Уйба юкӧ шог Россия Федерацияса физическӧй культураын нимӧдана уджалысь Анатолий Пошиваловлӧн кувсьӧм понда
Кувсис Коми Республикаса спортивнӧй сборнӧй командалӧн вӧльнӧй борьба серти старшӧй тренер Анатолий Николаевич Пошивалов. Таво сылы эськӧ тырис 63 арӧс.
«Ме юка шог рӧдвужкӧд, матыссаяскӧд, уджъёртъяскӧд Коми Республикаса сборнӧйлӧн вӧльнӧй борьба серти старшӧй тренер, Россия Федерацияса физическӧй культураын нимӧдана уджалысь Анатолий Николаевич Пошиваловлӧн кувсьӧмкӧд йитӧдын. Анатолий Николаевич быдтіс эз ӧти кӧлена спортсменъясӧс, кодъяс дорйӧны республикалысь бур нимсӧ. Миян сы йылысь колясны сӧмын бур сьӧлӧмкылӧмъяс», - тӧдчӧдіс Коми Республикаса Юралысь Владимир Уйба. 
Анатолий Николаевич Пошивалов уджаліс спорт юкӧнын 40-ысь унджык во. Заводитіс уджавны 1979 воын «Труд» ДСО обласьтса сӧветлӧн челядьлы да томуловлы спорт школаын вӧльнӧй борьба серти тренерӧн. 
Тайӧ кадсяньыс сійӧ быдтіс да дасьтіс уна спортсменӧс, сы лыдын Россияса спорт мастеръясӧс, ставроссияса быдсикас ордйысьӧмъясын вермысьясӧс да чемпионъясӧс. На лыдын – Максим Зобнин, Максим Фетисов, Александр да Дмитрий Бугуевъяс, Михаил Барт, Юсуф Муталиеф. 
Уджъёртъясыс да быдтасъяслӧн бать-мамыс казьтылӧны Анатолий Николаевичӧс кыдз опыта велӧдысьӧс, коді кужис ышӧдны спортсменъясӧс вермӧмъяс вылӧ, велӧдіс том спортсменъясӧс лоны уджачӧн да винёвӧн, окотапырысь юксис кужӧм-сямлуннас том специалистъяскӧд.
Сылы сетӧма «Физическӧй культураын да спортын отличник» пас, Коми Республикаса Почёт грамота, Коми Республикаса физическӧй культура да спорт агентствосянь Аттьӧалӧм, Коми Республикаса физическӧй культура да спорт агентствосянь Почёт грамота, Коми Республикаса физическӧй культура да спорт агентствосянь Аттьӧалӧм, «Россия Федерацияса физическӧй культураын нимӧдана уджалысь» Почёт ним.

Владимир Уйба выразил соболезнования в связи со смертью Заслуженного работника физической культуры Российской Федерации Анатолия Пошивалова
Старший тренер спортивной сборной команды Республики Коми по вольной борьбе Анатолий Николаевич Пошивалов ушёл из жизни на 63-м году.
«Выражаю глубочайшие и искренние соболезнования родным, близким, коллегам в связи с кончиной старшего тренера сборной Республики Коми по вольной борьбе, Заслуженного работника физической культуры Российской Федерации Анатолия Николаевича Пошивалова. Анатолий Николаевич воспитал не одно поколение спортсменов, успешно отстаивающих честь нашей республики. Добрая память о нем навсегда останется в наших сердцах», - отметил Глава Республики Коми Владимир Уйба. 
Анатолий Николаевич Пошивалов в отрасли спорта – более 40 лет. Работать начал в 1979 году в качестве тренера-преподавателя по вольной борьбе Детско-юношеской спортивной школы Областного совета ДСО «Труд». 
С тех пор воспитал и подготовил множество спортсменов, в том числе мастеров спорта России, победителей и чемпионов различных всероссийских соревнований. В их числе – Максим Зобнин, Максим Фетисов, Александр и Дмитрий Бугуевы, Михаил Барт, Юсуф Муталиеф. 
По отзывам коллег и родителей воспитанников Анатолий Николаевич был опытным наставником, умел настроить спортсменов на достижение результата, воспитывал трудолюбие, терпение, выносливость и целеустремленность у юных спортсменов, охотно делился тренерским опытом с молодыми специалистами. 
Награждён знаком «Отличника физической культуры и спорта», Почётной грамотой Республики Коми, Благодарностью Агентства физической культуры и спорта Республики Коми, Почетной грамотой Агентства физической культуры и спорта Республики Коми, Благодарностью Агентства физической культуры и спорта Республики Коми, Заслуженный работник физической культуры Российской Федерации

